He rauemi aromatawai ā-roto Te Reo Rangatira 2.7A v1 mō te Paerewa Paetae
TĀ TE ĀKONGA WHĀRANGI

Hei mahi whakamahere anake
Paerewa Paetae Te Reo Rangatira 2.7: Te whakarite i te whaituhi roa mō te takenga o te reo Māori
Te Kaupapa Ako: Te Reo Rangatira 2.7A v1
Te Ingoa o te Rauemi: Te ara tukutuku o te reo
Whiwhinga: 5
Tohutohu mā te Ākonga
Te Horopaki

Ka tūhura koutou ko ō hoa o te akomanga i ngā takenga me ngā whanaketanga o te reo Māori i Hawaiki rā anō ki Aotearoa nei.
Ka rangahaua ngā āhuatanga reo o Moturau, arā, ko te rārangi oro, ko ngā huānga kupu, ko te whakapapa o te reo, ko ngā huinga reo ā-motu, hei whakarite i tētahi whaituhi.

Ka āta whakariterite i te anga o te whaituhi me te tautohutohu i ngā puna mātauranga kia mārama ai, kia rata ai te hunga pānui.

Ka whakawākia te whaituhi i te kounga o te reo tuhituhi, i te whānui o te rangahau, i te pai o te tāhū kōrero, i te whakapakepake o ngā whakakitenga.

E te kaiako, kia mahara: whakaritea ngā kōrero nei mā ngā ākonga o te ranga.
Hei Mahi
1 Ka rangahaua te rārangi oro o Moturau, ā, ka whakaritea ki tō te reo Māori. 

2 Ka whakaritea te rārangi Swadesh mō te reo Māori, ā, ka rapua ngā huānga kupu o tērā atu reo.
3 Ka whakamahia ngā whakakitenga o ngā rārangi oro me ngā huānga kupu e te ranga hei marohi i te whā o ngā huinga reo ā-motu.

4 Ka whai i ngā kōrero kē atu mō ngā rau hekenga i Hawaiki rā anō hei taunaki i ngā mahi rangahau.
5 Ka maihitia te whaituhi ki ngā papatau me ngā hoahoa whenua kia mārama ai te hunga pānui.

6 Ka hoatu te whaituhi ki te kaiako i te mutunga o te 6 wiki. Hei reira hoki pūrongo atu ai ki te ranga tāu i ako ai.
E te kaiako, kia mahara: whakaritea ngā kōrero nei mā ngā ākonga o te ranga.
Taunakitanga: Te Reo Rangatira 2.7A Te ara tukutuku o te reo
	
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Te reo
	Ka hāngai te reo ki tō te whaituhi.
Ahakoa ngā hapa o te reo, kāore te māramatanga o ngā kōrero e ngaro.
	Ka tika, ka hiki te reo i te kaupapa o te whaituhi. 

Ka torutoru noa iho ngā hapa o te reo.
	Ka tika, ka whakaara te reo i te kaupapa o te whaituhi.

Kua tata kore nei he hapa i te reo.

	Te rangahau

	Ka rangahau i ngā takenga me ngā whanaketanga o te reo.
	Ka whānui te rangahau i te whanaketanga o te reo.
	Ka nanakia te rangahau i ngā takenga me ngā whanaketanga o te reo.

	Te tāhū kōrero
	Ka tika te hora i ngā wāhanga o te whaituhi me te maihi ki ngā papatau me ngā hoahoa whenua.
	Ka tika te hora i ngā wāhanga o te whaituhi e mārama ai te hunga pānui, me te pai anō o te maihi ki ngā papatau me ngā hoahoa whenua.
	Ka nanakia te hora i ngā wāhanga o te whaituhi e rata ai te hunga pānui, me te rawe o te maihi ki ngā papatau me ngā hoahoa whenua.

	Ngā whakakitenga
	Ka taunaki i ngā whakakitenga.
	Ka āta taunaki i ngā whakakitenga
	Ka whakapakepake te taunaki i ngā whakakitenga i te hunga pānui.


[image: image1][image: image2][image: image3][image: image4.png]



© Te Karauna 2014

Whārangi 1 o 2

